
Ўзбекистон Республикаси номидан 
Ҳ У К М 

 
2025 йил 12 июнь куни жиноят ишлари бўйича Қамаши туман 

судининг очиқ сайёр суд мажлиси “Улуғбек” МФЙ биносида бўлиб, шу 
суднинг раиси А.Ўраловнинг раислигида, судья ёрдамчиси М.Мирзаевнинг 
котиблигида, тарафлардан давлат айбловчиси Қамаши туман прокурори 
ёрдамчиси С.Заманов, судланувчи Б.Муратов ва унинг ҳимоячиси-адвокат 
А.Рахимовларнинг иштирокида; 

Ўзбекистон Республикаси ЖКнинг 131-моддаси 1-қисми билан 
айбланган: 

1964 йил 25 январь куни Қамаши туманида туғилган, 
миллати ўзбек, Ўзбекистон Республикаси фуқароси, 
маълумоти олий, ажрашган, 2 нафар фарзанди бор,  
муқаддам судланмаган, Қамаши тумани “Ўзбекистон” 
МФЙ, Ифтихор кўчаси 1-уйда истиқомат қилувчи, 
эҳтиёт чораси сифатида  “Муносиб ҳулқ-атворда 
бўлиш ҳақида тилхат” қўлланилган, айблов 
далолатномаси нусхасини 2024 йил 30 май куни 
олган, Муратов Бўрон Жуманович (Muratov Bo‘ron 
Jumanovich)га оид 1-1810-2501/77-сонли жиноят 
ишини кўриб чиқди. 
 

Суд, судланувчи  ва гувоҳларнинг кўрсатувларини тинглаб, жиноят 
иши ҳужжатларини ўрганиб чиқиб, қуйидагиларни 

 
А Н И Қ Л А Д И: 

 
Муратов Бўрон Жуманович ғаразли ва бошқа паст ниятларда  

2025 йил 17 апрель куни соат 20:20ларда, Султонов Иномиддин Ўктам 
ўғли ва унинг таниши Мейлиева Маржона Мухаммадали қизиларни 
300.000 сўм миқдоридаги пуллар эвазига ўзининг яшаш уйи ҳисобланган 
Қамаши тумани, “Ўзбекистон” МФЙ, Ифтихор кўчаси 1-уйида жинсий 
алоқа қилишлари учун шароит яратиб берганлиги ушбу куни Қамаши 
тумани ИИБ ЖҚБ ходимлари томонидан ўтказилган тезкор тадбир 
давомида аниқланиб, ундан 300.000 сўм миқдоридаги пуллар тегишли 
тартибда ҳужжатлаштириб олинган. 
         Судланувчи Б.Муратов, суд мажлисида айбига тўлиқ иқрор билдириб, 
2025 йил 17 апрель куни соат тахминан 20 ларда яшаш уйида ўтирганида 
яшаш уйи дарчасидан кимдир чақиргандай бўлганлигини, кўчага 
чиққанида унга нотаниш бўлган қиз бола турганлигини кўрганлигини, 
кейин у билан саломлашганлигини, сўнг ушбу қиз исмини кейинчалик 
билишича Мейлиева Маржона “йигитим билан менга жой керак, жой 
қилиб беролмайсизми, бир кеча қоламиз, бирга жинсий алоқа қиламиз, 

шароит қилиб бера оласизми”-деб, сўраганлигини, кейин у М.Мейлиевага 
“эвазига нима берасан 500.000 сўм берасанми”-деб, сўраганлигини, 
М.Мейлиева эса “500 000 сўм қиммат экан, 300.000 сўм бераман, ўзи нима 
шароит қилиб берасиз”-деб айтганлигини, у М.Мейлиевага “алоҳида хона 
қилиб бераман, кўрпа-тўшаклар бор, сизларни ҳеч ким безовта қилмайди, 
жинсий алоқа қилиб бўлгандан сўнг ювиниш учун сув тайёрлаб бераман, 
фақат пулни олдиндан тўлайсан”-деб, айтганлигини, шу вақти 
М.Мейлиеванинг Иномиддин исмли йигит келганлигини, сўнг 
М.Мейлиева чўнтагидан 100 минг сўмлик купюрали 3 дона жами  
300.000 сўм пулларни унга берганлигини, у пулларни олиб чўнтагига 
солганлигини ва уларни бирга жинсий алоқа қилиб дам олишлари учун 
хонани кўрсатиб, уларга “силар йиғилган кўрпа-кўрпачаларни ўзларинг 
тўшаб олаверинглар. Мен сизларга сув олиб келаман”-деб, бироз вақтдан 
сўнг сув қизитиб қора елим челакка бир челак сув олиб уларни олдида 
бўлган тахта тагига қўйиб чиққанлигини, шу вақтни ўзида фуқаролик 
кийимида бўлган ўзини Қамаши тумани ИИБ ходимлари эканлигини 
таништирган шахслар хизмат гувоҳномасини кўрсатиб, уйида шубҳали 
шахслар борлигини сўрашганлигини, шунда уларга “уйимда ҳеч ким йўқ. 
Ишонмасаларингиз кириб кўринглар”деб, айтганлигини, чунки “ходимлар 
уйимга кирмаса керак” деб, ўйлаганлигини, кейин ИИО ходимлари яшаш 
уйига М.Мейлиева ва Иномиддин исмли йигитга жой қилиб берган хонага 
кириб боришганлигини, ходимлар хонага киришганида М.Мейлиева ва 
Иномиддинлар ечиниб кўрпа ичида ётган эканлигини, уларни олдида бир 
дона очилиб ишлатилган бир дона очилмаган жинсий алоқада 
ишлатиладиган ҳимоя воситаси бор эканлигини, кейин улардан ИИО 
ходимлари “бу ерга ким қўйди сизларни, нима қилиб турибсизлар бировни 
уйида”-деб, сўраганида улар унга пул берганлигини айтиб 
қўйишганлигини, кейин ИИО ходимлари унинг чўнтагини текширишиб 
М.Мейлиева берган 100 минг сўмлик 3 дона жами 300 минг сўм пулларни 
ва ўзига тегишли бўлган 50.000 сўмни чўнтагидан олишиб, ўзининг  
50.000 сўм пулини қайтариб бериб, қолган 300.000 сўм пулларни 
ҳужжатлаштириб олишганлигини, кейин ИИБ га олиб бориб тушунтириш 
хати олишганлигини, айбига тўлиқ иқрорлигини, ишсизлиги, касаллиги 
ва даромад манбаси йўқлиги сабабли моддий томондан қийналиб 
қолганлиги учун шу ишга қўл урганлигини, қилган ишидан 
пушаймонлигини билдириб, қонуний енгиллик беришни сўраб, кўрсатув 
берди.  

 
           Судда гувоҳ И.Султонов, 2025 йил 17 апрель куни ўзига олдиндан 
таниш бўлган Мейлиева Маржона билан ўзаро телефон орқали 
гаплашганида жой топиб бирга жинсий алоқада бўлишларини 
гаплашишганлигини, бироқ уларга жой муаммо бўлганлигини, кейин 
Маржона ўзи жой топишини айтганлигини, шундан сўнг 2025 йил  
17 апрель куни соат тахминан 23 ларда унга М.Мейлиева қўнғироқ қилиб 

“Қамаши тумани “Ўзбекистон” МФЙ, Ифтихор кўчасига келинг”-деб 
айтганлигини, у М.Мейлиева билан телефонлашиб у айтган жойга ўзига 
тегишли бўлган “Ласетти” русумли автомашина билан борганлигини, 
борган вақтида М.Мейлиева унга нотаниш бўлган ёши каттароқ кўзойнак 
тоқиб олган шахс кейин унга маълум бўлишича Б.Муратов билан ўзаро 
гаплашиб турган эканлигини, уларни олдига борганидан сўнг М.Мейлиева 
фуқаро Б.Муратов билан жинсий алоқа қилиш учун жойни келишиб 
чўнтагидан жами 300.000 сўм, 3 дона 100.000 сўмлик купюраларни бериб, 
Б.Муратовга “жойни кўрсатинг”-деб, айтганлигини, кейин уларга уй эгаси 
Б.Муратов уйи ичидан хонасини кўрсатиб чироқларини ёқиб “мана 
сизларга хона, силар бемалол ўтириб ишни қилаверинглар. Кўрпа-
кўрпачалар йиғилган турибди, ўзларинг тўшаб оласилар. Мен сизларга 
ҳозир жинсий алоқа қилиб бўлгандан сўнг ювиниш учун иссиқ сув қилиб 
бераман”-деб, айтганлигини, кейин кўп ўтмасдан уларга қора елим 
челакда иссиқ сув олиб келиб берганлигини, шундан сўнг у М.Мейлиева 
билан кўрпаларни тўшаб бир маротаба жинсий алоқада бўлиб кўрпани 
ичида ётганларида фуқаролик кийимида видео тасвирга олган ҳолда 
Қамаши тумани ИИБ ходимлари ва холислар келиб қолишганлигини, ИИБ 
ходимлари улардан “нимага бу ерга келиб турибсизлар, сизларни ким 
чақирди”-деб сўраганида М.Мейлиева “жинсий алоқа қилиш мақсадида 
келдик, Бу уйни эгаси Б.Муратов мендан 300.000 сўм пулларимни олиб 
жой қилиб берди”-деб, айтганлигини, шундан кейин уларни Қамаши 
тумани ИИБга олиб боришганлигини билдириб, кўрсатув берди.  
            Судда гувоҳ М.Мейлиева, 2025 йил 17 апрель куни Қамаши тумани 
ИИБ бошлиғи номига ариза билан мурожаат қилиб, унга нотаниш бўлган 
Қамаши тумани “Ўзбекистон” МФЙ, Ифтихор кўчаси 1-уй эгаси Муратов 
Бўрон Жуманович ўзининг яшаш уйида пул эвазига ҳар хил аёл 
эркакларни киргизиб уларни жинсий алоқа қилиш учун шароит яратиб 
бераётганлигини билдириб, ўз пуллари ҳисобидан 300 000 (уч юз минг) 
сўм яъни 3 дона 100.000 сўмлик серияли пулларни СV 4460987, ДХ 6372647 
ва ВU 3768097 Қамаши тумани ИИБ ходимларига тақдим қилиб, агарда 
унга нисбатан тадбир бўлиш жараёнида ўзини хоҳиши билан иштирок 
этиб беришини айтганлигини ва ушбу уй эгаси Б.Муратовга нисбатан 
қонуний чора кўришликни сўраганлигини, шундан сўнг Қамаши тумани 
дорихоналарнинг бирига кириб бир пачка яъни 3 дона жинсий алоқа 
қилиш учун ишлатиладиган резина олганлигини, кейин 2025 йил  
17 апрель куни соат тахминан 20:20 ларда Қамаши тумани “Ўзбекистон” 
МФЙ, Ифтихор кўчаси 1-уйда яшовчи фуқаро Б.Муратовни яшаш уйи 
олдига таниши Султонов Иномиддин билан бирга борганлигини ва 
Б.Муратовни яшаш уйига кириш учун мўлжалланган тахтадан ишланган 
дарчасидан Б.Муратовни чақирганлигини, Б.Муратов уйидан чиққанида 
саломлашиб “йигитим билан менга жинсий алоқа қилишга жой керак бир 
кунлик жой қилиб бера оласизми”-деб сўраганлигини, шунда Б.Муратов 
“жой қилиб бераман эвазига 500.000 сўм берасан”-деб, айтганлигини, 

кейин у унга “қиммат айтяпсиз нима шароитлари бор ўзи”-деб, 
сўраганлигини, Б.Муратов “ётишга кўрпа тўшаклар бор, кейин 
ювинишларингга ўзим иссиқ сув қилиб бераман”-деб, айтганлигини, 
кейин у унга “300 минг сўмга рози бўлсангиз йигити билан кирамиз”-деб, 
айтганлигини, шунда Б.Муратов рози бўлиб “фақат аввалдан пулни 
тўлайсизлар”-деб, айтганлигини, кейин у ўзига таниш бўлган Султонов 
Иномиддин Ўктам ўғли билан жинсий алоқа қилиш учун Б.Муратов 
шароит яратиб бераётганлиги сабабли ўзи қўли билан Б.Муратовни 
қўлига уларга жинсий алоқа қилиши учун шароит яратиб бериш эвазига 
келишган 300.000 (уч юз минг) сўм, яъни 3 дона 100.000 сўмлик серияли 
пулларни СV 4460987, ДХ 6372647 ва ВU 3768097 лик пулларини 
берганлигини, кейин Б.Муратов уларни яшаш уйи ичига олиб кириб, ҳеч 
ким яшамайдиган алоҳида хонасини кўрсатиб чироқларини ёқиб 
берганлигини ва “мана хона йиғилган кўрпа кўрпачаларни орасидан олиб 
ўзларинг тўшаб оласилар, ҳозир мен сизларга жинсий алоқада 
бўлишларинг учун иссиқ сув тахлаб келаман, силар бемалол 
бўлаверинглар. Мени уйимга ҳеч ким кирмайди, бир ўзим яшайман”-деб, 
айтганлигини, кейин кўп ўтмай Б.Муратов уларга қора елим челакда иссиқ 
сув қилиб олиб келганлигини, кейин у И.Султонов билан бир маротаба 
жинсий алоқада бўлишганлигини ва кўрпача ичида ётганларида 
фуқаролик кийимида 7-8 нафар шахслар уларни олдига видео камерага 
олиб кириб келиб, ўзини Ички ишлар ходими бўлишлигини айтиб 
таништирганлигини, кейин уларга “нимага бу ерда келиб ўтирибсизлар”-
деб уларни ёнида бўлган жинсий алоқа қилиш учун ишлатиладиган 
“ҳимоя воситасини” олиб қўйиб, ҳужжатлаштириб олишганлигини, кейин 
уларга “бизга шу уй эгаси Б.Муратов жинсий алоқа қилишимиз учун жой 
қилиб бериб, эвазига мендан 300.000 (уч юз минг) сўм пулларимизни 
олди”-деб айтганлигини, шундан сўнг ИИБ ходимлари Б.Муратовдан у 
берган 300.000 сўм пулларни чўнтагидан ҳужжатлаштириб 
олишганлигини, шундан кейин уларни  Қамаши тумани ИИБга олиб 
келишиб тушунтириш хати олишганлигини билдириб, кўрсатув берди.  

Судланувчи Б.Муратовнинг содир этган жиноятидаги айби, ўзининг 
айбига иқрорлик билдириб берган кўрсатувидан ташқари, марҳумнинг 
қонуний вакили ва гувоҳларнинг кўрсатувлари, жиноят иши юзасидан 
тўпланган ҳужжатлар жумладан, ҳодиса содир бўлган жойни кўздан 
кечириш баённомаси, чизма ва фотосуратлар, судга оид тиббиёт ва 
автотехника экспертизасининг хулосалари ҳамда суд муҳокамаси 
давомида текширилган далиллар билан ўз исботини топган. 

Суд, дастлабки тергов органи томонидан судланувчи 
Б.Муратовнинг жиноий ҳаракатини ҳуқуқий жиҳатдан малака 
қилинишини муҳокама қилиб, унинг ҳаракатлари Ўзбекистон 
Республикаси ЖКнинг 131-моддаси 1-қисми билан тўғри квалификация 
қилинган деб ҳисоблайди.  

Суд судланувчи Б.Муратовнинг айбига иқрорлиги, чин кўнгилдан 
пушаймонлиги, оилавий ва моддий шароити оғирлигини Жиноят 
кодексининг 55-моддасига асосан жазони енгиллаштирувчи ҳолатлар 
сифатида эътиборга олиб, унинг ҳаракатларида ЖКнинг 56-моддасида 
назарда тутилган жазони оғирлаштирувчи ҳолатлар мавжуд эмас деб 
ҳисоблайди. 

Ўзбекистон Республикаси Олий Суди Пленумининг 2006 йил  
3 февраль кунидаги 1-сонли “Судлар жиноят учун жазо тайинлаш 
амалиёти тўғрисида”ги Қарорининг 3-бандида “Жиноят кодексининг  
8, 54-моддалари мазмунига кўра, жазо адолатли бўлиши ҳар-бир ҳолатда 
индивидуал тайинланиши, жиноятнинг хусусияти ва ижтимоий 
хавфлилик даражасига, айбдорнинг шахсига, шунингдек жазони 
енгиллаштирувчи ва оғирлаштирувчи ҳолатларга мувофиқ бўлиши 
керак”лиги ҳақида тушунтириш берилган.  

Шунингдек, мазкур қарорнинг 15-бандида "Судларга жарима 
тариқасидаги жазо турини нафақат ижтимоий хавфи катта бўлмаган ва 
унча оғир бўлмаган жиноятлар, балки оғир жиноятлар содир этишда 
айбдор деб топилган шахсларга нисбатан ҳам, агар бу жазо қонун 
санкциясида назарда тутилган бўлса, кенгроқ қўллаш тавсия этилсин" 
деб; 

16-бандида эса "Жарима тариқасидаги жазони тайинлаш ва 
миқдорини белгилашда суд, одатда, унинг амалда тўлана олиниши 
имкониятидан келиб чиқиши лозим. Бунда, чунончи, судланувчининг 
моддий аҳволи, шунингдек қарамоғида вояга етмаганлар фарзандлари, 
кекса ота-онаси борлиги ва ҳ.к.лар инобатга олиниши лозим” деб, 
тушунтирилган. 

Суд судланувчи Б.Муратовга нисбатан жазо тури ва миқдорини 
белгилашда унинг айбига иқрорлиги, чин кўнгилдан пушаймонлиги, 
оилавий ва моддий шароити оғирлигини ҳамда иккинчи гуруҳ ногирони 
эканлигини инобатга олиб, юқоридаги Пленум қарори ва Жиноят 
кодексининг инсонпарварлик ҳамда одиллик принципларига таяниб, 
Б.Муратовга модда санкциясида назарда тутилган жарима жазоси 
тайинлашни, “Муносиб ҳулқ-атворда бўлиш ҳақида тилхат” эҳтиёт чораси 
ҳукм қонуний кучга киргач бекор қилишни ҳамда ашёвий далил деб 
топилган 1 дона ДВД дискни жиноят иши билан бирга сақлашни, тадбирда 
ишлатилган 300.000 сўм пуллар тилхат асосида М.Мейлиевага 
қайтарилганлигини қайд этишни лозим топади. 

Ўзбекистон Республикаси ЖПКнинг 454-457, 463, 465-468, 471, 472, 
473-моддаларига амал қилиб, суд, 

 
Ҳ У К М    Қ И Л Д И: 

 
Муратов Бўрон Жуманович (Muratov Bo‘ron Jumanovich) Ўзбекистон 

Республикаси ЖКнинг 131-моддаси 1-қисмида назарда тутилган 

жиноятни содир этганликда айбли деб топилсин ва унга нисбатан базавий 
ҳисоблаш миқдорининг 25 (йигирма беш) баравари 9.375,000 (тўққиз 
миллион уч юз етмиш беш минг) сўм жарима жазоси тайинлансин. 

Тайинланган жарима давлат даромади ҳисобига ундирилсин. 
Б.Муратовга нисбатан қўлланилган “Муносиб ҳулқ-атворда бўлиш 

ҳақида тилхат” эҳтиёт чораси ҳукм қонуний кучга киргач бекор қилинсин. 
Ашёвий далил деб топилган 1 дона ДВД диск жиноят иши билан 

бирга сақлансин. 
-Тадбирда ишлатилган 300.000 сўм пуллар тилхат асосида 

М.Мейлиевага қайтарилганлиги қайд этилсин.  
 
Ҳукмдан норози томонлар ҳукм эълон қилинган кундан эътиборан, 

судланувчи эса ҳукм нусхасини олган кундан эътиборан 10 (ўн) сутка 
муддат ичида шу суд орқали Қашқадарё вилоят судининг жиноят ишлари 
бўйича судлов ҳайъатига апелляция тартибида, ҳукм қонуний кучга 
киргандан сўнг кассация тартибида шикоят беришга, прокурор эса 
протест келтиришга ҳақлидирлар. 

 
 

                            Раислик қилувчи       А.А.Ўралов 

